
Shatanama Shiva Stotram

શતનામ શિવસ્તોત્રમ્

પ્રદક્ષિણનમસ્કારૈઃ પૂજનીયઃ સદાશિવઃ ।
નામ્નાં શતેન રુદ્રોઽસૌ સ્તવનીયો યતાવિધિ॥ ૭૪॥
ૐ નમો રુદ્રાય ભીમાય નીલકણ્ઠાય વેધસે ।
કપર્દિને   સુરેશાય વ્યોમકેશાય વૈ નમઃ॥ ૭૫॥
વૃષધ્વજાય સોમાય નીલકણ્ઠાય વૈ નમઃ ।
દિગમ્બરાય ભર્ગાય ઉમાકાન્ત કપર્દિને  ॥ ૭૬॥
તપોમયાય વ્યાપ્તાય શિપિવિષ્ટાય વૈ નમઃ ।
વ્યાલપ્રિયાય વ્યાલાય વ્યાલાનાં પતયે નમઃ॥ ૭૭॥
મહીધરાય વ્યાઘ્રાય પશૂનાં પતયે નમઃ ।
ત્રિપુરાન્તકસિંહાય   શાર્દૂલોગ્રરવાય ચ॥ ૭૮॥
મીનાય મીનનાથાય સિદ્ધાય પરમેષ્ઠિને ।
કામાન્તકાય બુદ્ધાય બુદ્ધીનાં પતયે નમઃ॥ ૭૯॥
કપોતાય વિશિષ્ટાય શિષ્ટાય પરમાત્મને ।
વેદાય વેદબીજાય દેવગુહ્યાય વૈ નમઃ॥ ૮૦॥
દીર્ઘાય દીર્ઘદીર્ઘાય દીર્ઘાર્ઘાય મહાય ચ ।
નમો જગત્પ્રતિષ્ઠાય વ્યોમરૂપાય વૈ નમઃ॥ ૮૧॥
ગજાસુરવિનાશાય હ્યન્ધકાસુરભેદિને ।
નીલલોહિતશુક્લાય ચણ્ડમુણ્ડપ્રિયાય ચ॥ ૮૨॥
ભક્તિપ્રિયાય દેવાય જ્ઞાનજ્ઞાનાવ્યયાય ચ ।
મહેશાય નમસ્તુભ્યં મહાદેવહરાય ચ॥ ૮૩॥
ત્રિનેત્રાય ત્રિવેદાય વેદાઙ્ગાય  નમો નમઃ ।
અર્થાય અર્થરૂપાય પરમાર્થાય વૈ નમઃ॥ ૮૪॥

વિશ્વરૂપાય વિશ્વાય વિશ્વનાથાય વૈ નમઃ ।
શઙ્કરાય ચ કાલાય કાલાવયવરૂપિણે॥ ૮૫॥
અરૂપાય ચ સૂક્ષ્માય સૂક્ષ્મસૂક્ષ્માય વૈ નમઃ ।
શ્મશાનવાસિને તુભ્યં નમસ્તે કૃત્તિવાસસે ॥ ૮૬॥
શશાઙ્કશેખરાયૈવ રુદ્રવિશ્વાશ્રયાય ચ ।
દુર્ગાય દુર્ગસારાય દુર્ગાવયવસાક્ષિણે॥ ૮૭॥
લિઙ્ગરૂપાય  લિઙ્ગાય  લિઙ્ગાનાં  પતયે નમઃ ।
નમઃ પ્રણવરૂપાય પ્રણવાર્થાય વૈ નમઃ॥ ૮૮॥
નમો નમઃ કારણકારણાય તે મૃત્યુઞ્જયાયાત્મભવસ્વરૂપિણે ।
ત્રિયમ્બકાયાસિતકણ્ઠ ભર્ગ ગૌરિપતે સકલમઙ્ગલહેતવે  નમઃ॥ ૮૯॥
ઇતિ શ્રીસ્કન્દપુરાણે માહેશ્વરખણ્ડે, કેદારખણ્ડે, સપ્તદશાધ્યાયાન્તર્ગતં

શતનામ શિવસ્તોત્રં સમાપ્તમ્ ।
સ્કન્દપુરાણ । માહેશ્વરખણ્ડ । કેદારખણ્ડ । અધ્યાય ૧૭/૭૫-૮૯॥

